
Uunga siunnersuut: Efterskolit aamma paarlaasseqatigiittarnermut tapiissutit pillugit Inatsisartut 

inatsisaata allanngortinnissaa pillugu Inatsisartut inatsisaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

Meeqqatta inuusuttuaranngorlutik anaana ataatalu siullerpaamik qimattussanngorlugit 

efterskolertussanngorpata Danmark kisiat qissimittariaqanngilarput. Ilaa soorlu aatsaat 

silattuaqilersugut. Nunarsuarpummi angeqaaq. Qujanaqaaq siunnersuutigineqarmat nunallu 

avannarliit killiit tikissallugit tapiiffigineqarnissamut ammaasoqassammat. 

 

Soorunalimi eqqarsaatigisassagut arlaliupput. Assersuutigalugumi efterskolernermi weekendini 

kikkut orninneqarsinnaanersut periarfissat. Ilaatigummi Danmarkimimi ilaqutaqarpugut 

ikinnguteqarlutalu meeqqatta weekenderfigisinnaasaat. Takorloorsinnaavarpummi savalimmiunut, 

sverigemut, norgemullut allamulluunniit aallartikkumagutsigit, immaqa taakkunani 

nalunngisaqareerpugut, ilaqutaqarlutaluunniit. 

 

Nunani avannarlerni killerni suleqateqarneq annertunerusumik pissappat aamma taakkunaniit 

aningaasaateqarfiit tapiisinnaasut ujartuiffigineqarsinnaalernissaat naatsorsuutigaarput. 

 

Meerartagut angalallik, takusassarsiorlik. Atassummiit siunnersuut taperserparput. 


